
. Twakushukuru Mungu kwa 'tukufu - wako mkuu ewe Mungu Mfalme
(Ee Baba) wa mbingu Baba yetu.

. Bwana wetu mwokozi Yesu Kristu - Mwana wa pekee wake Mungu
(Uliye) - Mwanakondoo wa Mungu.

. Unayeziondoa dhambi zote - za dunia utuhurumie
(pokea) pokea ombi letu.

. Wewe unayeketi kuume - kwake Baba utuhurumie
(sikia) - sikia ombi letu.

. Kwani pekee yako ndiwe Bwana - Pekee yako mkuu na mkombozi
(Pekee) - pekee Yesu Kristu.

. Kwa umoja wa Roho Mtakatifu - ndani yake Baba watukuzwa
(Ee Yesu) - milele na milele.

Mwana wa pekee wa Mungu - mimi nasadiki;

Aliyezaliwa kwa Baba
Akapata mwili kwa Roho
Kazaliwa naye Bikira

Kisha yeye kasulibiwa
Kwa mamlaka yake Pilato
Kwa ajili yetu kateswa
Alikufa na akazikwa

Kafufuka katika wafu
Akapaa juu mbinguni
Ameketi kuume kwake

- mimi nasadiki

Mungu Baba yetu Mwenyezi -

Ndipo atakapotokea
Ili awahukumu wote
Kwake Roho Mtakatifu
Kwa kanisa la Katoliki

Ushirika wa watakatifu
Ondoleo la dhambi zetu
Nangojea ‘fufuko wa miili
Na uzima wa milele

Dhambi zetu utusamehe Ee Baba
Kama vile twawasamehe Ee Baba
Waliotukosea sisi Ee Baba

‘Situtie kishawishini Ee Baba
Walakini utuopoe Ee Baba
Maovuni utuopoe Ee Baba

Kwa kuwa ufalme ni wako Ee Baba
Nayo nguvu, na utukufu Ee Baba
Daima daima milele Ee Baba

- utakalo lifanyike

